
INSTITUTO GALEGO
DE PROMOCION ECONOMICA

Resolucion do 27 de decembro de 2004
pola que se fai pablica a nova definicion
de microempresas, pequenas e medianas
empresas que, en cumprimento da Reco-
mendacion da Comision Europea do 6
de maio de 2003, rexeran a partir do
1 de xaneiro de 2005 nos programas e
convocatorias do Instituto Galego de Pro-
mocion Economica (lgape).

A entrada en vigor o dia 1 de xaneiro de 2005 da
Recomendacion da Comision do 6 de maio de 2003
sobre a definicién de microempresas, pequenas e media-
nas empresas (publicada no DOCE, na serie L n° 124,
do 20 de maio), que substitlie a anterior Recomen-
dacion 96/280/CE da Comision, do 3 de abril de 1996
(publicada no DOCE, na serie L n° 107, do 30 de
abril), obriga a adaptar aos novos limites de ocupacion,
volume de negocios ou balance xeral os requisitos esta-
blecidos para microempresas, pequenas ou medianas
empresas nos distintos programas do lgape.

A prevision de adaptacion & normativa europea xa
vén contida nas distintas bases reguladoras, convenios
e convocatorias dos programas do Igape, polo que é
de aplicacion inmediata, sen prexuizo de que para un
mellor cofiecemento dos interesados se entenda con-
veniente facer expresamente pablica a nova regulacion,
asi como adaptar & nova definicién os formularios de
certificacion da stia condicidén de PEME que se exixen
aos solicitantes nos distintos programas.

Polo que antecede, e en virtude das facultades que
tefio conferidas mediante o artigo 12 a) da Lei 5/1992,
do 10 de xufio, de creacion do Instituto Galego de
Promocién Econdmica, e do artigo 11.1° a) do Decre-
to 317/1992, do 12 de novembro, polo que se aproba
0 Regulamento do Igape,

RESOLVO:

1. Facer publico que a partir do 1 de xaneiro de
2005, a definicién de PEME establecida nos diferentes
programas do lgape serd a establecida na Recomen-
dacion da Comision do 6 de maio de 2003 sobre a
definicion de microempresas, pequenas e medianas
empresas (publicada no DOCE, na serie L n® 124, do
20 de maio) e que se une a esta resolucién como anexo |.

2. O modelo de certificacion de PEME gue se xunta
como anexo |l substituira a partir do 1 de xaneiro de
2005 os modelos de certificacion de PEME establecidos
en calquera das lifias de axudas e subvencions do Igape.

Santiago de Compostela, 27 de decembro de 2004.
Margarita Rodriguez Rama

Directora xeral do Instituto Galego de Promocion
Econdmica

ANEXO |

TITULO |
Definicién de microempresas, pequenas
e medianas empresas adoptada pola comision

Artigo 1°.-Empresa.

Considerarase empresa toda entidade, independen-
temente da sta forma xuridica, que exerza unha acti-

vidade econémica. En particular, consideraranse empre-
sas as entidades que exerzan unha actividade artesanal
ou outras actividades a titulo individual ou familiar,
as sociedades de persoas e as asociaciéns que exerzan
unha actividade economica de xeito regular.

Artigo 2°.-Os efectivos e limites financeiros que defi-
nen as categorias de empresas.

1. A categoria de microempresas, pequenas e media-
nas empresas (PEME) esta constituida polas empresas
que ocupan menos de 250 persoas e cuxo volume de
negocios anual non excede 50 milléns de euros ou cuxo
balance xeral anual non excede 43 milléns de euros.

2. Na categoria das PEME definese unha pequena
empresa como unha empresa que ocupa menos de 50
persoas e cuxo volume de negocios anual ou cuxo balan-
ce xeral anual non supera os 10 milléns de euros.

3. Na categoria das PEME definese unha microem-
presa como unha empresa que ocupa a menos de 10
persoas e cuxo volume de negocios anual ou cuxo balan-
ce xeral anual non supera os 2 milléns de euros.

Artigo 3°.-Tipos de empresas considerados para o cal-
culo dos efectivos e os importes financeiros.

1. E unha empresa auténoma a que non pode cua-
lificarse nin como empresa asociada para efectos do
ndmero 2, nin como empresa vinculada para efectos
do ndmero 3.

2. Son empresas asociadas todas as empresas que
non se poden cualificar como empresas vinculadas para
efectos do numero 3 e entre as cales existe a relacion
seguinte: unha empresa (empresa participante) posue,
por si soa ou conxuntamente cunha ou mais empresas
vinculadas para efectos da definicion do ndmero 3, o
25% ou mais do capital ou dos dereitos de voto doutra
empresa (empresa participada).

Unha empresa pode, non obstante, recibir a cuali-
ficacion de auténoma, sen empresas asociadas, ainda
que se alcance ou se supere 0 limite maximo do 25%,
cando estean presentes as categorias de investidores
seguintes, e a condicion de que entre estes, individual
0u conxuntamente, e a empresa en cuestion non existan
0s vinculos descritos no ndmero 3:

a) Sociedades publicas de participacion, sociedades
de capital risco, persoas fisicas ou grupos de persoas
fisicas que realicen unha actividade regular de inves-
timento en capital risco (investidores providenciais ou
business angels) e invistan fondos propios en empresas
sen cotizacidn bursétil, sempre e cando o investimento
dos devanditos business angels na mesma empresa non
supere 1.250.000 euros.

b) Universidades ou centros de investigacion sen fins
lucrativos.

c) Investidores institucionais, incluidos os fondos de
desenvolvemento rexional.

d) Autoridades locais autdnomas cun orzamento anual
de menos de 10 milléns de euros e unha poboacion
inferior a 5.000 habitantes.

3. Son empresas vinculadas as empresas entre as
cales existe algunha das relacions seguintes:

a) Unha empresa poste a maioria dos dereitos de
voto dos accionistas ou socios doutra empresa.

b) Unha empresa ten dereito a nomear ou revogar
a maioria dos membros do drgano de administracion,
direccion ou control doutra empresa.

¢) Unha empresa ten dereito a exercer unha influencia
dominante sobre outra, en virtude dun contrato cele-
brado con ela ou dunha clausula estatutaria da segunda
empresa.

d) Unha empresa, accionista ou asociada a outra,
controla soa, en virtude dun acordo celebrado con outros
accionistas ou socios da segunda empresa, a maioria
dos dereitos de votos dos seus accionistas.

Hai presuncion de que non existe influencia domi-
nante, cando os investidores enunciados no segundo
paragrafo do nimero 2 non tefian implicacion directa
ou indirecta na xestion da empresa en cuestion, sen
prexuizo dos dereitos que lles correspondan na sua cali-
dade de accionistas ou de asociados.

As empresas que mantefian calquera das relacions
contempladas no primeiro paragrafo a través doutra ou
outras empresas, ou cos investidores enumerados no
numero 2, consideraranse tamén vinculadas.

Consideraranse tamén empresas vinculadas as que
mantefian algunha das devanditas relacions a travées
dunha persoa fisica ou un grupo de persoas fisicas que
actGien de comin acordo, se as ditas empresas exercen
a sta actividade ou parte dela no mesmo mercado de
referencia ou en mercados contiguos.

Considerarase mercado contiguo o mercado dun pro-
duto ou servizo situado nunha posicién inmediatamente
anterior ou posterior & do mercado en cuestion.

4. A excepcidn dos casos citados no segundo paragrafo
do nimero 2, unha empresa non pode ser considerada
como PEME se 0 25% ou mais do seu capital ou dos
seus dereitos de voto estan controlados, directa ou indi-
rectamente, por un ou mais organismos publicos ou
colectividades publicas.

5. As empresas poden efectuar unha declaracion rela-
tiva a stia cualificacion como empresa autdnoma, aso-
ciada ou vinculada, asi como aos datos relativos aos
limites mé&ximos enunciados no artigo 2°. Pode efec-
tuarse esta declaracion ainda que o capital estea dis-
tribuido de tal xeito que non se poida determinar con
precision quen o posue, se a empresa declara con pre-
suncion lexitima e fiable que o 25% ou mais do seu
capital non pertence a outra empresa ou non 0 ten
conxuntamente con empresas vinculadas entre elas ou
a través de persoas fisicas ou dun grupo de persoas
fisicas. Tales declaracions non eximen dos controis e
verificacions previstos polas normativas nacionais ou
comunitarias.

Artigo 4°.-Datos que hai que tomar en conta para
calcular os efectivos, os importes financeiros e o periodo
de referencia.

1. Os datos seleccionados para o calculo do persoal
e os importes financeiros son o0s correspondentes ao
Gltimo exercicio contable pechado, e calctlanse sobre
unha base anual. Téflense en conta a partir da data
en que se pechan as contas. O total de volume de
negocios calcularase sen o imposto sobre o valor enga-
dido (IVE) nin tributos indirectos.

2. Cando unha empresa, na data de peche das contas,
constate que se excederon nun sentido ou noutro, e
sobre unha base anual, os limites maximos de efectivos
ou os limites maximos financeiros enunciados no arti-
go 2°, esta circunstancia so lle fara adquirir ou perder
a cualidade de media ou pequena empresa, ou de
microempresa, se este exceso se produce en dous exer-
cicios consecutivos.

3. En empresas de nova creacién que non pecharon
ainda as stUas contas, utilizaranse datos baseados en
estimacions fiables realizadas durante o exercicio
financeiro.

Artigo 5°.-Os efectivos.

Os efectivos corresponden ao nimero de unidades
de traballo anual (UTA), é dicir, 6 nimero de persoas
que traballan na empresa en cuestion ou por conta
da dita empresa a tempo completo durante todo o ano
de que se trate. O traballo das persoas que non traballan
todo o0 ano ou traballan a tempo parcial, independen-
temente da duracion do seu traballo, ou o traballo esta-
cional, contanse como fraccions de UTA. Nos efectivos
contabilizanse as categorias seguintes:

a) Asalariados.

b) Persoas que traballan para a empresa, que tefian
con ela un vinculo de subordinacion e estean asimiladas
a asalariados conforme o dereito nacional.

c) Propietarios que dirixan a sa empresa.

d) Socios que exerzan unha actividade regular na
empresa e desfruten de vantaxes financeiras por parte
da empresa.

Os aprendices ou alumnos de formacion profesional
con contrato de aprendizaxe ou formacién profesional
non se contabilizaran dentro dos efectivos. Non se con-
tabiliza a duracion dos permisos de martenidade ou
dos permisos parentais.

Artigo 6°.-Determinacion dos datos da empresa.

1. No caso de empresas auténomas, os datos, incluidos
os efectivos, determinaranse unicamente sobre a base
das contas da dita empresa.

2. Os datos, incluidos os efectivos, dunha empresa
con empresas asociadas ou vinculadas, determinaranse
sobre a base das contas e demais datos da empresa,
ou ben, se existen, sobre a base das contas consolidadas
da empresa, ou das contas consolidadas nas cales a
empresa estea incluida por consolidacion.

Aos datos contemplados no primeiro paragrafo dében-
se engadir os datos das posibles empresas asociadas
coa empresa en cuestion, situadas en posicion inme-
diatamente anterior ou posterior a esta. A agregacion
serd proporcional & porcentaxe de participacion no capi-
tal ou nos dereitos de voto (& mais elevada destas dlas
porcentaxes). En caso de participacions cruzadas, apli-
carase a porcentaxe mais elevada.

Aos datos contemplados no primeiro e segundo para-
grafos engadirase o 100% dos datos das empresas que
poidan estar directa ou indirectamente vinculadas &
empresa en cuestion e que non fosen incluidas nas
contas por consolidacion.

3. Para aplicar o nimero 2, os datos das empresas
asociadas coa empresa en cuestion deben proceder das
contas, consolidadas se existen, e dos demais datos,
aos cales se debera de engadir 0 100% dos datos das
empresas vinculadas a estas empresas asociadas, salvo
se 0s seus datos xa se incluisen por consolidacion.

Para aplicar o dito nmero 2, os datos das empresas
vinculadas & empresa en cuestion deben proceder das
stas contas, consolidadas se existen, e dos demais datos.
A estes deberanse engadir proporcionalmente os datos
das empresas que poidan estar asociadas a estas empre-
sas vinculadas, situadas en posicién inmediatamente
anterior ou posterior a estas, salvo se se incluisen xa
nas contas consolidadas nunha proporcién polo menos
equivalente & porcentaxe definida no segundo guion
do ndmero 2.

4. Cando nas contas consolidadas non consten o0s
efectivos dunha empresa dada, calcularase incorporando
de xeito proporcional os datos relativos &s empresas
coas cales a empresa estea asociada, e engadindo os
relativos as empresas coas cales estea vinculada.

TiTuLo
Outras disposicions

Artigo 7°.-Estatisticas.

A comision adoptara as medidas necesarias para adap-
tar as estatisticas que elabora &s clases seguintes:

a) 0 a 1 persoa.

b) 2 a 9 persoas.

c) 10 a 49 persoas.

d) 50 a 249 persoas.
Artigo 8°.-Referencias.

1. Toda normativa ou programa comunitario que sexa
modificado ou adaptado e mencione o termo PEME,
microempresa, pequena empresa, mediana empresa ou
termos similares debera referirse & definicion que figura
nesta recomendacion.

2. Con caracter transitorio, 0s programas comunitarios
en vigor que utilizan a definicion de PEME recollida
na Recomendacion 96/280/CE continuaran aplicandose
en beneficio das empresas que foron consideradas
PEME no momento da aprobacion dos devanditos pro-
gramas. Non obstante, os compromisos vinculantes con-
traidos pola comision de acordo cos devanditos pro-
gramas non quedaréan afectados.

Sen prexuizo do primeiro guidn, s6 se podera modificar
a definicion de PEME en tales programas se se adopta
a definicion contida nesta recomendacion, de confor-
midade co ndmero 1.

Artigo 9°.-Revision.

Sobre a base dun balance relativo & aplicacion da
definicion que figura nesta recomendacion, establecido,
como mais tarde o 31 de marzo de 2006, e tomando
en consideracion eventuais modificacions do artigo 1
da Directiva 83/349/CEE, no referente & definicion de
empresas vinculadas para efectos da dita directiva, a
comision adaptara, na medida do posible, a definicion
que figura nesta recomendacion, especialmente os limi-
tes establecidos para o volume de negocios e o balance
xeral para ter en conta a experiencia e a evolucion
econdmica na Union Europea.

ANEXO Il

CERTIFICACION DA CONDICION DE PEME

D/DA. , en calidade de , en nome e representacion da sociedade
, con CIF n° e domicilio para os efectos de notificacion en
,CERTIFICO,
a) Que a sociedade que represento foi constituida con data , € inscrita no Rexistro Mercantil de
, folla , folio , seccion , libro .

b) Que 4 data de peche do ultimo exercicio:
Ocupou persoas (incluido, se éo caso, o propietario, administrador ou familiares que
traballen na empresa e legalmente incluidos no réxime de auténomos).
O seu volume de negocios foi de 0O (impostos excluidos)
O importe do balance xeral anual, activo total, foi de O

¢) Que o drgano de administracién da sociedade estd composto polas persoas e co cargo que se relaciona a
seguir:

Nome Cargo ou representacion

d)1). O Que o detalle de participes na empresa nunha porcentaxe igual ou superior ao 25% do seu capital ou dereitos
de voto é o que se relaciona a seguir:

Nome ou razon social % de participacion

ou, alternativamente, no caso de que non existan accionistas con participacion superior ao 25% do seu capital ou
dereitos de voto.
d)2). O Que non existen accionistas con partipacion en contia igual ou superior 2o 25% do seu capital ou dereitos de
voto.
e) 1) . O Que o detalle de participacions da empresa noutras sociedades en contia igual ou superior ao 25% do seu
capital ou dereitos de voto é o que se relaciona a seguir:

Nome ou razén social % de participacion

ou, alternativamente, no caso de que a empresa non tefia participacions iguais ou superiores ao 25% do seu
capital ou dereitos de voto noutras empresas:
e)2). O Que a sociedade non mantén participaciéns en contia igual ou superior ao 25% do seu capital ou dereitos
de voto noutras empresas.

f) As sociedades que participan efou participadas pola solicitante en porcentaxe igual ou superior ao 25% do seu
capital ou dereitos de voto, deberan emitir certificado axustado a este modelo sobre as alineas b), d) e e).

En , de de

Visto e prace
O (o que proceda segundo o cargo ou representacion) O presidente (se € o caso)

Asdo.: Asdo.:






